
Harold Gondwe

Tshivenda

Mbambe ya Mbambe ya 
PhukhaPhukha



Yo ṅwalwa nga Harold Gondwe
Mufanisi Moses Dhladhla

Mbambe ya 
Phukha

Yo ṱalutshedzelwa nga Constance Mukonḓeleli Ṋembahe



2

Thambo yo ya kha phukha dzoṱhe uri dzi 
ḓinwalisele mbambe.
U ḓiṅwalisa hu badelwa rannda dza fumi.
Phukha dzi ḓo gidima khiḽomitha ṱhanu.

Muwini u ḓo wana rannda dza ḓana.
Wa vhuvhili u ḓo wana rannda dza fuṱhanu.
Wa vhuraru u ḓo wana rannda dza furaru.

Muvhuḓa wo vha wo takalesa nga 
hei mbambe, wa mbo ḓi thoma u ita 
nḓowenḓowe. “Mafhungo ndi a uri ndo wina 
tshiphuga tsha u thoma, a hu na ane a nga 
ntsia, noṱhe hezwi ni a zwi ḓivha.”



5

“Muvhuḓa, ni dina nga u ḓihudza.
Ni zwi ḓivha hani uri ndi inwi ni no ḓo wina 
ngauri a ri athu gidima?” Hu vhudzisa 
tshibode tsho sinyuwa.

“Tshibode, ni vhona u nga ni nga sia nnyi?”
“Ni songo vhuya na humbula uri ni ḓo 
ṱaṱisana na riṋe.” Hu amba Muvhuḓa u tshi 
kolela Tshibode.

Ḓuvha ḽa muṱaṱisano ḽa swika. Phukha 
dzoṱhe dzo vha dzo ambara marukhu a 
mbambe. Vhurukhu vhuṅwe na vhuṅwe ho 
vha ho ṅwalwa nomboro nga murahu.
Dakalo ḽo vha ḽi tshi vhonala kha phukha 
dzoṱhe, Tshibode na tshone tshi vhonala 
tsho lugela mbambe.

Hu pfala ipfi kha khudzaipfi ḽi tshi ri:
“Mbambe i khou ṱoḓa u thoma, Muṅwe na 
muṅwe kha luge.”
Ha mbo ḓi tevhela tshigidi tsha u thomisa 
mbambe. Thuu! Hezwi zwo sumbedza uri 
mbambe yo thoma.

Mbambe yo thoma kha tshivhanga tshihulu. 
Tshibode tsha vhamba maano a u wina hei 
mbambe. Tshibode tsha dzumba ṱhoho na 
milenzhe kha gwangwa ḽatsho.
Nga murahu, Tshibode tsha kunguluwa tsha 
swika tsini na mafheleloni a mbambe.

Tshibode tsha sedza murahu. Tsha vhona 
Muvhuḓa na dziṅwe phukha dzi hangei kule 
dzi tshi khou swika tsini na thambo ya u 
fhedza. Dzi tshi swika tsini na thambo ya u 
fhedza, ha vha hu tshi pfi:

“Ndi nṋe muwini!” Tsha amba tshi tshi khou 
vhanda zwanḓa.

Muvhuḓa wa swika thamboni ya u fhedza, 
wa pfala u tshi ri:

“Zwi nga si konadzee! Tshibode tshi nga wina 
hani mbambe ngeno tshi sa koni u gidima?”

“Ri tea u ita tsedzuluso.”
“Mafhungo mahulwane ndi a uri ndo wina!” 

Hu amba Tshibode tshi tshi sea nga 
u ḓihudza.

